
Ravshan RAXIMOV 
Buxoro davlat universiteti 

musiqa ta’limi kafedrasi oʻqituvchisi 

 

OʻQUVCHILARNING MUSIQIY HIS-TUYG’USINI RIVOJLANTIRISH VA 

TAKOMILLASHTIRISH JARAYONI 
 

Oʻquvchilarning musiqiy his-tuyg’ularini rivojlantirishda musiqa darsining barcha faoliyatlarida 

amalga oshiriladigan ta’limiy jarayonning oʻrni muhimdir. Chunki, darsning har bir faoliyatida 

oʻrganilayotgan oʻquvchilarning yoshi va psixologik-fiziologik nuqtayi nazaridan ta’sir etib, ularga ma’lum 

bir his-tuyg’u va fikrlashni shakllantira boradi. Biz maqolada oʻquvchilarning musiqiy his-tuyg’ularini 

rivojlantirish va takomillashtirishning dastlabki jarayonlarini yoritishga harakat qildik.  

Kalit soʻzlar: mashg’ulot, jarayon, fikrlash, qobiliyat, mantiqiy, xotira, san’at, obraz, psixologik, 

parallel, aqliy, muhim.  

В развитии музыкальных чувств учащихся важна роль учебного процесса во всех мероприятиях 

урока музыки. Это связано с тем, что каждое занятие в классе влияет на возраст и психолого-

физиологические аспекты изучаемых учеников, формируя у них определенные эмоции и мышление. В 

этом статье мы попытались пролить свет на начальные процессы развития и улучшения 

музыкальных способностей учащихся. 

Ключевые слова: тренировка, процесс, мышление, способности, логика, память, искусство, 

образ, психологический, параллельный, мысленный, важный. 

The role of the educational process in all activities of a music lesson is important in the development of 

students’ musical feelings. This is because each activity in the classroom influences the age and psychological-

physiological point of view of the students being studied, forming a certain emotion and thinking for them. In 

this article, we have tried to shed light on the initial processes of developing and improving students ‘musical 

sensibilities. 

Key words: training, process, thinking, ability, logic, memory, art, image, psychological, parallel, 

mental, important. 

 

Kirish. Oʻquvchilarda ilk musiqiy tushunchalar, albatta, dastlab maktabgacha ta’lim muassasalarida 

olib borilayotgan musiqiy mashg’ulotlar orqali amalga oshiriladi. Sekin-asta bola ulg’ayishi davomida 

insondagi his-tuyg’u rivojlana boradi. Maktab davridan boshlab oʻquvchilarning hayotiy tajribalariga tayangan 

holda har bir musiqa asosi zamirida ma’lum his-tuyg’uni va fikrlar aksi namoyon eta boshlaydi. 

Asosiy qism. Musiqa mashg’ulotlari jarayonida oʻquvchi hayotiy voqelikni musiqaviy obrazlar orqali 

idrok etib boradi. Oʻquvchilar yoshiga mos musiqa asarlari unutilmas taassurot qoldiradi, ruhiy dunyosini 

boyitadi. Boshlang’ich ta’limda musiqaviy ta’lim va tarbiya badiiy adabiyot va tasviriy san’at bilan uzviy 

bog’langan holda amalga oshiriladi. Qoʻshiq kuylash turli janrdagi musiqa asarlari, xususan, milliy cholg’u 

pesalarini tinglash, musiqiy oʻyinlar bilan shug’ullanish va raqsga tushish jarayonida musiqa mashg’ulotlari 

koʻpincha badiiy soʻz bilan bog’lanadi. Oʻquvchi badiiy obrazlarni yorqin tasavvur etishi va chuqur idrok qila 

olishi uchun tasviriy san’at asarlaridan unumli foydalaniladi. Ayniqsa, ayrim milliy musiqa asarlarini 

tinglashdan yoki kuylanadigan qoʻshiq namunasidan oʻquvchilar ongida hosil boʻladigan tasavvurlarni yanada 

boyitish va aniqlashtirish maqsadida asar syujetiga xos badiiy sur’atlardan foydalanish ham yaxshi natija 

beradi. Turli metodlardan foydalanib, oʻtkazilgan har bir musiqa mashg’uloti oʻquvchilarda badiiy-estetik zavq 

uyg’otadi, ularning his-tuyg’ularini rivojlantiradi, ijodiy fikrni va nutqini oʻstiradi. Bundan tashqari musiqaviy 

oʻyin va raqslar bolalardan ritm tuyg’usi, chaqqonlik va harakatchanlik malakalarini rivojlantiradi hamda 

qomatning toʻg’ri oʻsishiga yordam beradi.  

Maktabda olib borilayotgan asosiy mashg’ulotlar, masalan, hisob mashg’ulotlari jarayonida 

oʻquvchilarning koʻproq abstrak fikrlash qobiliyati va mantiqiy xotira kuchi oʻsib borsa, san’at mashg’ulotlari 

jarayonida esa ularning obrazli fikrlashi va obrazli xotirasi yaxshi rivojlanadi. Bu har ikkala psixologik 

xususiyatlarning parallel rivojlanishi oʻquvchining aqliy rivojlanishi uchun muhim ahamiyat kasb etadi.  

Maktabda musiqa oʻqituvchisining asosiy vazifalari nimadan iborat? Shuni qayd etish lozimki, musiqa 

mashg’ulotlarining oldiga har qanday pedagogik maqsad va vazifani amalga oshirish uchun, eng avvalo, 

oʻquvchining bir qancha komponentlaridan tashkil topgan musiqa oʻquvi qobiliyatini tinmay oʻstirib borish 

shart. Musiqa oʻquvi qobiliyati asosan quyidagi musiqa oʻquv turlaridan iborat boʻladi:  

- musiqa oʻquvi (musiqiy tovushlarning past-balandligini his qilish qobiliyati);  

- tembr oʻquvi (musiqa tovushlarining bir-biridan farq qiladigan oʻziga xos jihatlarini ajrata bilish 

qobiliyati);  

- ritm tuyg’usi va musiqa xotirasi.  

Oʻquvchilarning bu psixologik qobiliyatlari musiqaviy qobiliyatlarini amalga oshirish jarayonidan 

muntazam rivojlantirib boriladi.  

1. Oʻquvchilarning musiqaga qiziqishini oshirish va sevishga oʻrgatish.  

2. Musiqa asarlari bilan tanishtirish jarayonida oʻquvchilarda emotsional his-tuyg’ular hosil etish yoʻli 

ularning musiqa haqidagi tasavvurlarini boyitish.  

3. Oʻquvchilarni oddiy musiqa tushunchalari bilan tanishtirish, musiqa tinglash, qoʻshiq kuylash, 

musiqa bilan harakat, raqsga tushish va oʻquvchilarning oddiy musiqa asboblarida kuy chalish koʻnikmalarini 

hosil etish va ijodiy qobiliyatini oʻstirib borish.  

4. Musiqa asarlaridan ta’sirlanish, shu asosida musiqaviy did va badiiy muhokama yuritish malakalarini 

rivojlantirish. 

5. Oʻquvchilar ovozini asrab tarbiyalash qoʻshiq kuylashning elementar koʻnikmalarini hosil etish, 

qoʻshiqlarni sodda, ravon, erkin, tabiiy va ifodaviy kuylashga oʻrgatish. 

6. Turli musiqa mashg’ulotlari jarayonida improvizatsiya qilish, musiqadagi badiiy obrazni oʻyin va 

kuylash vositasida ifoda etish, ma’lum musiqaviy temaga yangi oʻyin topish.  

7. Musiqaviy tarbiya mashg’ulotlarini maktab hayoti bilan bog’lash, maktabda oʻtkaziladigan turli 

mashg’ulotlarda va marosimlarda oʻrganilgan kuy va qoʻshiqlardan keng foydalanish, turli ertaliklar, 

konsertlar uyushtirish vositasida musiqa kundalik hayotimizning ajralmas yoʻldoshi ekanligi haqida bolalarda 

tushuncha hosil qilish. 

Muhokamalar va natijalar. Maktabda olib boriladigan musiqa mashg’ulotlari, asosan, qoʻshiq 

kuylash, musiqa tinglash, musiqaviy ritmik harakatlar va oʻquvchilar yoshiga mos boʻlgan cholg’u asboblarida 

oddiy kuylar chalishni oʻrganishdan iboratdir. 

Qoʻshiq kuylash mashg’ulotlarining asosiy elementlaridan biri hisoblanadi. Qoʻshiq kuylash musiqa 

bilan shug’ullanishda oʻzining yetarli va oson amalga oshirishi tufayli oʻquvchilar diqqatini tez jalb etadi. Eng 

muhimi shundaki, oʻquvchilar doʻstlari bilan qoʻshiq kuylaganda oʻz shaxsiy ijrosini nazorat qilib boradi, yon-

atrofdagi oʻquvchilar ovozi bilan oʻzini solishtirib koʻradi. Bu birinchidan bolada musiqaviy qobiliyatlarining 

har tomonlama rivojlanishiga katta imkoniyat yaratadi, ikkinchidan bolada oʻz-oʻzidan ijodiy intilish 

kuchayadi. Uchinchidan, qoʻshiq kuylash jarayonida oʻquvchilarning fikri, nutqi, idroki oʻsadi, ovoz va nafas 

apparati yaxshi rivojlanadi.  

Al-Farobiyning ta’biricha, ovoz apparati eng takomillashgan, eng xushohang va jonli musiqa asbobidir. 

Musiqa ijrochiligida eng qulay vositadir, chunki, cholg’uchilikdan koʻra qoʻshiq kuylashni turli sharoitlarda 

sinf va sinfdan tashqari tez va oson tashkil etish mumkin, shuning uchun maktab hayotidagi ertaliklarda, sayl 

vaqtida, umuman har qanday sharoitlarda, oʻquvchilar qoʻshiq kuylash faoliyati bilan koʻproq shug’ullana 

oladilar. Musiqa madaniyati fani oʻqituvchilari sinf va sinfdan tashqari mashg’ulotlarni asosida olib borishlari 

oʻquvchilarda musiqiy his-tuyg’ularini shakllana borishida keng imkoniyatlar yarata boshladi. Qoʻshiq 

oʻquvchilarda turli kayfiyatlarni hosil qila oladi. Shunday ekan, qoʻshiq kuylash katta tarbiyaviy ahamiyatga 

molik.  

Oʻquvchilarga qoʻshiq oʻrgatish va uni aytib berish oʻqituvchidan katta mas’liyat talab etadi. Zeroki, 

qoʻshiq kuylash murakkab psixologik-fiziologik jarayon boʻlib nutq ovoz organi va eshituv hamda nafas olish 

apparatlarining uzviy koordinatsiyasi natijasida amalga oshadi. Hatto, kishi biror qoʻshiqni hayolan 

kuylaganda ham ovoz pardalari ma’lum miqdorda harakatlanib turishi fanda ma’lum. Bolalarning ovozi 

pardalari esa kattalarnikidan oʻta nozikligi, murdligi va muntazam rivojlanib borishi bilan farq qiladi. Maktab 

yoshidagi oʻquvchilarning ovoz pardalari katta odamlar ovozi pardalaridan 2-2,5 marta kichikdir. Oʻquvchilar 

ovoz pardalarining tebranish amplitudasi qisqa va tez harakatlanishi tufayli ular ovozi ingichka, yengil, nozik 

va registr jihatidan ancha yuqori boʻladi. 

Tomoqda hosil boʻlgan kuchsiz boʻlib, u rezonatorlar orqali kuchayib, jaranglaydi. Shu sababdan ovoz 

diapazoniga mos tushmaydigan qoʻshiqlarni kuylash va zoʻr berib ortiqcha baqirish bolalarning ovoz 

apparatiga putur yetkazadi va ularning turli patalogik kasalliklarga chalinishiga sabab boʻladi. Shuning uchun 

musiqiy ta’lim va tarbiya jarayonida bolalar ovozini asrab tarbiyalash muhim vazifalardan biridir.  

Oʻquvchilarning ovozini asrab tarbiyalashning zarur shartlaridan biri qoʻshiqlarni ularning yoshiga va 

ovoz diapazoni normalariga qat’iy rioya etgan holda tarbiyalashdan iboratdir.  

Kuylash orqali fikr, nutq va idrokni oʻstirish qoʻshiq kuylash musiqa mashg’ulotlarining asosiy 

elementlaridan biri hisoblanadi. Qoʻshiq kuylash musiqa bilan shug’ullanishda oʻzining yengil va oson amalga 

oshirilishi tufayli oʻquvchilar diqqatini jalb etadi. Eng muhimi shundaki, oʻquvchi oʻrtoqlari bilan birga 

qoʻshiq kulaganda oʻz shaxsiy ijrosini nazorat qilib boradi, atrofdagi bolalar bilan oʻzining ovozini solishtirib 

koʻradi. Bu esa birinchidan, oʻquvchilar musiqiy qobiliyatining har tomonlama rivojlanishiga katta imkoniyat 

yaratadi, ikkinchidan oʻquvchida oʻz-oʻziga ijodiy intilish kuchayadi, uchinchidan, qoʻshiq kuylash jarayonida 

oʻquvchining fikri, idroki oʻsadi, ovoz va nafas apparatlari yaxshi rivojlanadi.  

Fiziolog va vrachlar fikriga koʻra, muntazam ravishda qoidali qoʻshiq kuylash gimnastikasining eng 

yaxshi formasi boʻlib, u oʻquvchilar koʻkrak qafasi va nafas olish apparatining yaxshi rivojlanishiga yordam 

beradi.  

Xulosa qilib aytganda musiqiy tarbiya ishini toʻg’ri yoʻlga qoʻyib, oʻquvchilarning yoshiga va ovoziga 

mos qoʻshiqlarni kuylatish natijasida ularning ovoz apparati yaxshi rivojlanadi. Bunday holda qoʻshiq 

repertuarlarini tanlashda oʻquvchilarning ovoz diapazoni normalariga rioya etish tavsiya etiladi. 

